
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023  ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի անհրաժեշտությունը (նպատակը).
Կենտրոնական և Արևելյան Եվրոպայի ֆրանսախոս տարածաշրջանային կետրոնի (CREFECO) կողմից՝ 2024 թվականի օգոստոսի 20-ից 26-ը Հայաստանի Հանրապետությունում «Նորարար միասին» Ֆրանկոֆոն միջազգային ամառային ճամբարը անցկացնելու նպատակով:
Ընթացիկ իրավիճակը և խնդիրները.
2017 թվականի նոյեմբերի 17-ին Փարիզում ստորագրվեց Գործընկերության հուշագիր ֆրանկոֆոնիայի միջազգային կազմակերպության՝ ի դեմս  CREFECO և Կենտրոնական և Արևելյան Եվրոպայի ֆրանսախոս տարածաշրջանային երկրների կրթության նախարարությունների միջև՝ «Գործընկերության հուշագիր ֆրանկոֆոնիայի միջազգային կազմակերպության և Ալբանիայի կրթության և սպորտի նախարարության, Հայաստանի Հանրապետության կրթության և գիտության նախարարության, Բուլղարիայի Հանրապետության կրթության և գիտության նախարարության, Հյուսիսային Մակեդոնիայի Հանրապետության կրթության և գիտության նախարարության, Ռումինիայի կրթության և գիտական հետազոտության նախարարության միջև կրթական համագործակցության վերաբերյալ ֆրանկոֆոնիայի ռազմավարության շրջանակներում (2015-2022թթ.): Հուշագրի շրջանակներում CREFECO-ի կողմից գրեթե յուրաքանչյուր տարի կազմակերպվել են ֆրանսերենի միջազգային օլիմպիադաներ` անցկացման երկիրը ընտրվում է ռոտացիոն սկզբունքով (վերջին օլիմպիադան տեղի ունեցավ 2021թ. առցանց ձևաչափով, որը պայմանավորված էր կորոնավիրուսի (COVID-19) համաճարակով): Ռոտացիոն սկզբունքով անդամ երկրներում անցկացվել են նաև միջազգային ֆրանկոֆոն ամառային դպրոցներ: Հայաստանում այն նախատեսվում էր անցկացնել 2021 թվականին, սակայն կապված համաճարակի հետ այն տեղի ունեցավ ազգային մակարդակով: 
2021 թվականի հունիսի 26-ից հուլիսի 2-ը CREFECO-ի աջակցությամբ ՀՀ Կոտայքի մարզի Աղվերան բնակավայրում կազմակերպվել է ամառային ֆրանկոֆոն դպրոց-ճամբար, որին մասնակցում են 14-17 տարեկան 30 պատանիներ: Ճամբարին ներգրավված էին Հայաստանում ֆրանսերենի խորացված ուսուցմամբ դպրոցների և ոչ խորացված դպրոցների` ֆրանսերենից լավագույն գիտելիքներ ունեցող աշակերտները:
2024 թվականին Հայաստանում այն նախատեսվում է ացկացնել միջազգային մակարդակով՝ CREFECO-ի անդամ երկրների դպրոցական աշակերտների մասնակցությամբ: Նախատեսվում է մասնակցություն նաև Բելգիայի թագավորությունից: 

Կարգավորման նպատակը և բնույթը.
	Նախատեսվում է յուրաքանչյուր անդամ երկրից (10 երկիր)՝ ֆրանսերենի ազգային օլիմպիադայի հաղթող ճանաչված ավագ դպրոցի 2 աշակերտի (ֆրանսերենի B1 և B2 մակարդակի) մասնակցություն՝ իրենց ղեկավարի հետ: Մասնակիցների Հայաստան ժամանման հետ կապված տրանսպորտային և այլ ծախսերը (շուրջ 13․000,0 հազար դրամ) կկարգավորվեն CREFECO-ի աջակցությամբ: Անհրաժեշտություն է առաջացել հոգալու  մասնակիցների կեցության և 3-անգամյա սննդի կազմակերպման ծախսերը, որը կազմում է 1․944,0 հազար դրամ ներառյալ ԱԱՀ-ն: CREFECO-ն նպատակահարմամր է գտել Ֆրանկոֆոն միջազգային ամառային ճամբարը կազմակերպել Թումո ստեղծարար տեխնոլոգիաների կենտրոնի («Սիմոնյան» կրթական հիմնադրամ) Դիլիջանի մասնաճյուղում, որի հարկի տակ գտնվում է նաև հյուրատունը:
    Առկա խնդրին լուծում տալու նպատակով նախարարությունն առաջարկում է ՀՀ կառավարության 2023 թվականի դեկտեմբերի 28-ի N 2323-Ն որոշման մեջ ՀՀ ԿԳՄՍ նախարարության ընդհանուր հատկացումների, մասնավորապես՝ 1146 «Հանրակրթության ծրագիր ծրագրի 12004 «Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառման շրջանակում 1.944,0 հազար դրամի չափով կատարել վերաբաշխում, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի։ 
       1146 «Հանրակրթության ծրագիր ծրագրի 12004 «Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառման չիրացված գումարը պայմանավորված է հաշվարկային և դպրոցում գործող դրույքաչափերի տարբերությամբ։
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները: 
    
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունման դեպքում, կկազմակերպվի «Նորարար միասին» Ֆրանկոֆոն միջազգային ամառային ճամբարը, որը բացառիկ և յուրահատուկ հնարավորություն է պատանիների համար թե՛ ֆրանսերենի խթանման համար, թե՛ նոր կրթական հնարավորությունների փորձարկման, թե՛ նոր ընկերների և աշխարհը տարբեր երկրներից եկած հասակակիցների միջոցով ճանաչելու համար:

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.

Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:

«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»

[bookmark: _GoBack]«ՀՀ կրթության մինչև 2030 թ. զարգացման պետական ծրագիրը հաստատելու մասին» օրենքի 83-րդ կետից:
ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված հավելված N1-ի՝ Հայաստանի Հանրապետության կառավարության 2021-2026 թվականների գործունեության միջոցառումների ծրագրի «Արտաքին գործերի նախարարություն» բաժնի 6-րդ կետի «6.2 Ֆրանկոֆոնիայի միջազգային կազմակերպության աշխատանքներում Հայաստանի ակտիվ ներգրավվածություն» միջոցառումից:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.

1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:
